
3.fundur vinnuhóps ASK 2025-2050 - Minnisblað 

Vinnuhópur Aðalskipulags 2025-2050 fundaði þann 24. september 2025 í þriðja skiptið. 

Viðfangsefni 3. fundar voru: 
Ofanflóðavarnir, sjóvarnir, gróðureldar, friðlýst svæði, óbyggð víðerni, hverfisvernd, kynning, 
skipulagslýsingar, myndir og samráð. Einnig voru leiðarljósin tekin aftur upp og 
meginmarkmiðin. 

Farið var yfir:
- Greinargerð kafli 1-5
- Áherslur og leiðarljós við upphaf skipulagsvinnu (Fylgiskjal A)
- Hverfisvernduð svæði skv. gildandi skipulagi (Fylgiskjal B)

Greinagerð – Drög, kafli 1-5 er langt kominn og er settur fram til kynningar. Allur 
náttúrukaflinn verður lagður fyrir skipulags- og mannvirkjanefnd í desember, en núna er 
lagður fram kafli 5: Lífríki og landslag. Óskar vinnuhópur eftir umræðu um hverfisvernd í 
dreifbýli og friðlýst svæði, sérstaklega B-hluta náttúruminjaskrár og einnig hugmyndir um 
friðlýsingar og markmið úr vinnslutillögu svæðisskipulagsins (kafli 3.2).

Á 657. fundi skipulags- og mannvirkjanefndar var tekin umræða um leiðarljós gildandi 
skipulags og fól nefndin vinnuhóp aðalskipulags að uppfæra leiðarljós út frá umræðum á 
fundi.

Uppfært leiðarljós fyrir Aðalskipulag Ísafjarðarbæjar 2025-2050:
Leiðarljós aðalskipulagsins er það að sveitarfélagið Ísafjarðarbær verði fjölbreytt, 
framsækið, heilsueflandi, fjölskylduvænt samfélag með góðri þjónustu við alla íbúa og gesti 
og með þróttmikilli atvinnusköpun. Sveitarfélagið samanstendur af fimm byggðakjörnum þar 
sem sérstaða hvers þeirra fær svigrúm til að þroskast og dafna. Lífsgæðin og 
framtíðartækifærin felast í sögu, menningu, náttúru svæðisins, auðlindum og þeim mannauði 
sem er til staðar. Áhersla er lögð á að viðhalda þessum gæðum og takmarka ekki frelsi 
komandi kynslóða til að fullnægja þörfum sínum. Jafnframt skal lögð áhersla á virka þátttöku 
almennings sem ber ábyrgð á þróun samfélagsins og umhverfisins.



Meginmarkmið

Vinnuhópurinn fór yfir drög að meginmarkmiðum og óskar eftir umræðu innan nefndar.

Náttúra 

Eftirfarandi markmið eru lögð til grundvallar stefnu aðalskipulags um náttúru:

 Nýting náttúru og auðlinda fari fram á sjálfbæran hátt 
 Íbúar í sveitarfélaginu búi við hreint og heilnæmt umhverfi 
 Að varðveita sérkenni og fjölbreytileika náttúrunnar, svo sem landslag, náttúruminjar 

og jarðfræðilega og líffræðilega fjölbreytni 
 Landnýtingu og skipulagi verði hagað með tilliti til náttúruvár og loftslagsbreytinga 
 Íbúar sveitarfélagsins búi við ásættanlegt öryggi m.t.t. náttúruvár 

Samfélag 

Eftirfarandi markmið eru lögð til grundvallar stefnu aðalskipulags um samfélag:

 Í Ísafjarðarbæ þrífist fjölbreytt, framsækið og fjölskylduvænt samfélag með góðri 
þjónustu við alla íbúa og gesti 

 Samfélagið verði heilsueflandi með góðu aðgengi að útivistarsvæðum og góðri 
íþróttaaðstöðu 

 Áhersla verði lögð á fjölbreytta búsetumöguleika og aðlaðandi umhverfi í góðum 
tengslum við náttúru, sögulegt umhverfi og önnur sérkenni þar sem sérstaða hvers 
byggðakjarna fær að njóta sín 

 Unnið verði að bættum og vistvænum samgöngum í þéttbýli og dreifbýli 
 Grunnur verði lagður að sjálfbæru, fjölbreyttu og þróttmiklu atvinnulífi sem byggi 

ímynd sína á hreinleika, sérkennum náttúrunnar en einnig fumkvöðla- og 
sköpunarkrafti íbúa 

 Uppbygging samfélagsins byggi á sveigjanleika og hafi jafnframt seiglu gagnvart 
samfélags- og umhverfisbreytingum 

Innviðir 

Eftirfarandi markmið eru lögð til grundvallar stefnu aðalskipulags um innviði:

 Frekari uppbygging og viðhald innviða í þágu íbúa og atvinnulífs, þannig að 
sveitarfélagið verði samkeppnishæft við önnur sveitarfélög á landinu 

 Sjálfbær þróun og vistkerfisnálgun verði höfð að leiðarljósi við uppbyggingu innviða 

Næsti fundur vinnuhóps verður í fjórðu viku í október og um eða eftir mánaðarmótin verða 
haldnir samráðsfundir í byggðarkjörnunum fimm.


